
Inatsisartut  suleriaasianni  §  37  naapertorlugu  Naalakkersuisunut  apeqqut  imaattoq  matumuuna 
saqqummiuppara:

Naalakkersuisunut Apeqqut: 
1. Mamakujuit  Sodavand-illu  atuarfinni  tamani  eqquteqqusaajunnaarsinneqarnissaat 

pillugu Naalakkersuisut qanoq isumaqarfigineqarpa?
2. Mamakujuit sodavand-illu peqqinnanngissusaat tamanit ilisimaneqartoq aallaaviga-

lugu meeqqat atuarfiinut eqquteqqusaajunnaarsinneqarnissaat sulissutigineqassava?
(Inatsisartuni ilaasortaq, Kristian Jeremiassen Siumut)

Tunngavilersuut
Nuannaralugu maannakkut Kommuneqarfik Sermersuumi suliaralugu aallartinneqartoq isumaqati-
givara, tassalu atuarfinnut mamakujuttut sodavandillu eqqunnissaasa inerteqqutaalernissaat.

Isumaqarpunga  tamanna  siunniunneqartoq  isumaqatatigalugu  nuna  tamakkerlugu  naalakkersui-
nikkut  aalajangiiffigisariaqaripput  atuarfinni  tamani  mamakujuttut  sodavand-illu  eqquteqqusaa-
junnaarnissaat.

Kommuneqarfik  sermersuup  siunniussaa  tassa  mamakujuttut  sodavand-illu  eqquteqqusaa-
junnaarnissaat isumassarsiatsialattut isigigakku maannakkut Qaasuitsup Kommmuneani atuarfinni 
mamakujunnik sodavand-inillu eqqusseqqusaajunnaarnissaq kommunalbestyrelsimut siunnersuu-
tigivara meeqqat pitsaanerusumik inuuneqarnissaat siunertaralugu.

Kissaatigaara apeqquteqaatikka ullut suliffiusut qulit iluanni akineqareersimanissaat.

